Prof Dr Syed Azizi (empat dari kiri), Zek Jas (kiri sekali) dan Rosli Karim (kanan
sekali) serta ahli kugiran UMS-KAL yang menjuarai pertandingantersebut.

LABUAN: Peserta Universiti Malaysia
Sabah, Kampus Antarabangsa Labuan
(UMS-KAL) menyapu bersih
pertandingan karaoke dan kugiran
sempena Kejohanan Sukan Staf UMS ke-
7 yang berlangsung di Kota Kinabalu,
baru-baru ini.

Penyanyi kecil molek, Zek Jas yang
mendendangkan lagu Berjuta Wajah
muncul juara kategori senior dengan
mengetepikan cabaran sengit tiga lagi
peserta bagi kategori berkenaan.

Turut mengambil bahagian kategori
senior ialah Norhana Nordin yang
mewakili Gugusan Sastera, Joan
Emmanuel (Gugusan Pentadbiran) dan
Ahmad Sudin (Gugusan Sains).

Penyanyi kampus itu, Rosli Karim pula

mengungguli kategori veteran selepas

menyampaikan lagu Teratai menewaskan

tiga lagi peserta kategori tersebut.
Selain Rosli, penyanyi lain bagi kategori

itu ialah Abd Ghani Amat (Gugusan
Pentadbiran), Saharah Ibrahim (Gugusan
Sains)dan Mohd Azan Abdullah (Gugusan
Sastera). .

Kumpulan KAL Band yang
menyanyikan lagu Meniti Suratan dan
Memori Luka memenangi kategori
kugiran selepas mempamerkan
persembahan bertenaga.

Tiga lagi kumpulan yang menyertai
kategori kugiran ialah FOC (Gugusan
Pentadbiran), The Super Science
(Gugusan Sains) dan Siapa (Gugusan
Sastera).

Hadiah kepada pemenang disampaikan
Naib Canselor UMS, Prof Datuk Dr Mohd
Noh Dalimin.

Turut hadir Timbalan Naib Canselor
(Akademik), Prof Dr Sanudin Tahir dan
Pengarah UMS-KAL, Prof Dr Syed Azizi
Wafa serta Setiausaha Kejohanan Sukan
Staf 2006, Mohd Asyraaf Abdullah.




